
Sekapur Sirih
                

Bismillahir Rahmanir Rahim
Assalamu’alaikum Warahmatullahi Wabarakatuh

Segala puji dan syukur ke hadrat Allah Subhanahu Wata’ala yang telah melimpahkan rahmat dan petunjuk-
Nya yang memberikan kita kekuatan, keyakinan dan keupayaan untuk menanai tanggungjawab berbangsa dan 
bernegara.

Selawat serta salam ke atas Rasul Junjungan kita, Nabi Muhammad Sallallahu ‘Alaihi Wassallam, kaum kerabat, 
para sahabat dan pengikut-pengikut baginda yang jujur lagi setia hingga ke akhir zaman.

Bersempena dengan Program Semarak Pengibaran Bendera Negara sempena Sambutan Ulang Tahun Hari 
Kebangsaan Negara Brunei Darussalam Ke-32, Tahun 2016, Jabatan Penerangan, Jabatan Perdana Menteri 
Negara Brunei Darussalam menerbitkan buku bertajuk “Semarak Hari Kebangsaan Negara Brunei Darussalam 
1984 – 2015”.

Bab awal buku ini dimuatkan dengan peristiwa bersejarah Istiadat Pemasyhuran Kemerdekaan Negara Brunei 
Darussalam pada tengah malam 1 Januari 1984. Ianya disusuli dengan bab yang mengimbas kembali Sambutan 
Ulang Tahun Hari Kebangsaan Negara Brunei Darussalam di sepanjang 31 tahun yang lalu khususnya melalui 
gambar-gambar yang pernah dikeluarkan oleh akhbar rasmi kerajaan - Pelita Brunei. Sudah setentunya 
gambar-gambar tersebut sedikit sebanyak akan menimbulkan semula kenangan manis khususnya bagi mereka 
yang pernah terlibat secara langsung atau tidak langsung di dalam  sambutan Hari Kebangsaan pada tahun-
tahun yang sudah. Yang pasti ialah sambutan Hari Kebangsaan mempunyai kelainan di dalam pelbagai aspek 
persembahan dari tahun ke setahun.

Bab seterusnya ialah Majlis Pelancaran Program Semarak Pengibaran Bendera Negara sempena Sambutan 
Ulang Tahun Hari Kebangsaan Negara Brunei Darussalam Ke-31 anjuran Jabatan Penerangan yang diadakan 
serentak di keempat-empat daerah pada tahun 2015.

Beberapa senikata lagu-lagu patriotik yang sudah lazim disiarkan melalui televisyen dan radio juga mengisi 
beberapa halaman buku ini agar pembaca dengan mudah dapat mengetahui dan seterusnya menghayati  
maksudnya.  Adalah tidak dinafikan bahawa lagu-lagu patriotik hari kebangsaan mampu meningkatkan 
semangat patriotisme di peringkat perseorangan, berkumpulan mahupun negara.

Seterusnya ialah bab mengenai Bendera Negara dan Lagu Kebangsaan Negara Brunei Darussalam. Di 
dalamnya diperjelaskan tentang latar belakang dan aspek-aspek yang berkaitan dengan kedua-duanya dengan 
penekanan diberikan terhadap tatacara mengibarkan Bendera Negara yang betul menurut garis pandu yang 
telah ditetapkan. Adalah diharapkan maklumat yang diberikan akan dapat membantu meleraikan isu-isu yang 
berkaitan dengan tatacara pengibaran bendera negara serta mengalakan lebih ramai orang untuk bersedia 
mengibarkan bendera negara. 
 
Buku ini diakhiri dengan keterangan mengenai Bendera Peribadi yang dirasakan perlu diketahui oleh 
masyarakat. Di dalam hal ini, Jabatan Penerangan tidak lupa mengucapkan berbanyak terima kasih kepada 
Jabatan Adat Istiadat Negara, Jabatan Perdana Menteri, Negara Brunei Darussalam kerana menyediakan 
maklumat-maklumat mengenai Bendera Peribadi.  

Sebagai penutup, adalah diharapkan buku ini dapat mendatangkan manfaat yang besar kepada sesiapa sahaja 
yang membacanya. Dalam pada itu, kami memohon maaf jika terdapat sebarang kekurangan, kesilapan atau 
kesalahan yang tidak disenghajakan di dalam apa jua aspek yang berkaitan dengan buku ini. Selamat Membaca 
dan marilah kita semua mengibarkan Bendera Negara sempena Sambutan Ulang Tahun Hari Kebangsaan 
Negara Brunei Darussalam Ke-32, Tahun 2016.

[MAWARDI BIN HAJI MOHAMMAD]
Pemangku Pengarah Penerangan

Jabatan Penerangan
Jabatan Perdana Menteri

Negara Brunei Darussalam

Sekilas Pandang
Sambutan Ulang Tahun Hari Kebangsaan 

Negara Brunei Darussalam 

	 Usaha-usaha ke arah mengembalikan status Negeri Brunei (sekarang Negara Brunei Darussalam) 
sebagai sebuah negara yang merdeka penuh dan berdaulat mula dilaksanakan secara bersungguh-sungguh 
semasa zaman pemerintahan Kebawah Duli Yang Maha Mulia Paduka Seri Baginda Maulana Al-Sultan 
Sir Haji Omar ‘Ali Saifuddien Sa’adul Khairi Waddien ibni Sultan Muhammad Jamalul Alam II. Pelbagai 
langkah baginda ambil bagi mencapai hasrat yang suci dan murni itu walaupun berhadapan dengan berbagai 
bentuk cabaran dan asakan. Namun, baginda begitu tabah dan sabar menghadapinya disamping mempunyai 
kepintaran dan kebijaksanaan di dalam memikirkan suatu jalan penyelesaian. Yang paling utama bagi baginda 
ialah kemajuan dan pembangunan negara serta kesejahteraan dan kebahagian rakyat jelata. 

	 Sejarah tercipta pada zaman pemerintahan baginda apabila Perlembagaan Bertulis Negeri Brunei 
dimasyhurkan pada tahun 1959, sekali gus membuka jalan yang lebih luas terhadap usaha mendapatkan 
kemerdekaan penuh untuk negeri tercinta. Syair Perlembagaan Negeri Brunei karya Muda Omar ‘Ali 
Saifuddien (nama pena baginda) menukilkan secara menyeluruh perjalanan Perlembagaan Bertulis Negeri 
Brunei, antaranya:-

Perlembagaan Brunei nama ditara
Setelah dicadangkan untuk negara

Untuk kebajikan rakyat sugara
Memperbaiki nasib derita sengsara

	 Usaha-usaha ke arah kemerdekaan penuh diteruskan oleh anaknda baginda, Kebawah Duli Yang   
Maha Mulia Paduka Seri Baginda Sultan Haji Hassanal Bolkiah Mu’izzaddin Waddaulah, Sultan dan Yang  
Di-Pertuan Negara Brunei Darussalam. Perundingan dan perbincangan dengan Kerajaan British terus 
diadakan di dalam suasana baik dan muhibah. Akhirnya, pada tengah malam 1 Januari 1984, Kebawah 
Duli Yang Maha Mulia Paduka Seri Baginda Sultan dan Yang Di-Pertuan Negara Brunei Darussalam 
memasyhurkkan Negeri Brunei sebagai sebuah negara yang merdeka dan berdaulat serta dikenali sebagai 
Negara Brunei Darussalam. Rasa syukur dipanjatkan ke hadirat Allah Subhanahu Wata’ala atas limpah kornia-
Nya mengizinkan Kebawah Duli Yang Teramat Mulia Paduka Seri Begawan Sultan Haji Omar ‘Ali Saifuddien 
Sa’adul Khairi Waddien berangkat bagi menyaksikan peristewa gilang gemilang dan amat bersejarah 
tersebut, malahan memimpin sekalian yang hadir di Taman Haji Sir Omar ‘Ali Saifuddien khususnya 
melaungkan seruan ‘ALLAHU AKBAR’ sebanyak tiga kali sebagai tanda kesyukuran dan kegembiraan.

	 Sejak 1984, Negara Brunei Darussalam telah mengadakan Sambutan Perayaan Ulang Tahun Hari 
Kebangsaan pada setiap 23 Februari dengan perhimpunan dan perarakan. Kebawah Duli Yang Maha Mulia 
Paduka Seri Baginda Sultan dan Yang Di-Pertuan Negara Brunei Darussalam berkenan berangkat ke upacara 
sambutan yang bersejarah dan gilang gemilang itu pada setiap tahun yang melibatkan ribuan peserta terdiri dari 
pelbagai agensi kerajaan dan swasta dan semua peringkat masyarakat. Sesungguhnya keberangkatan Kebawah 
Duli Yang Maha Mulia ke sambutan tersebut pembakar semangat dan sumber kekuatan kepada sekalian  rakay 
dan penduduk di Negara Brunei Darussalam untuk bersatu padu dan berganding bahu dengan erat antara satu 
sama yang lain ke arah usaha bersama-sama membangun dan memajukan tanah tumpah darah mereka.

	 Di dalam Titah Perutusan Sempena Sambutan Ulang Tahun Hari Kebangsaan pada setiap tahun, 
Kebawah Duli Yang Maha Mulia Paduka Seri Baginda Sultan dan Yang Di-Pertuan Negara Brunei Darussalam 
tidak kendur-kendur meningatkan rakyat jelata agar sentiasa bersyukur terhadap nikmat yang dikorniakan 
oleh Allah Subhanahu Wata’ala ke ke atas bumi bertuah Negara Brunei Darussalam dan berusaha ke arah 
memastikan keamanan dan  kesejahteraan tetap dikecapi sampai bila-bila dengan berlandaskan ugama Islam 
sebagai pegangan hidup untuk selama-lamanya. 

Sambutan Hari Kebangsaan mencerminkan perpaduan seluruh rakyat dan penduduk Negara Brunei 
Darussalam.

Kontinjen Polis Wanita Pasukan Polis Diraja Brunei.

Kebawah Duli Yang Maha Mulia Paduka Seri Baginda Sultan dan 
Yang Di-Pertuan Negara  Brunei Darussalam berkenan berangkat 

ke Perhimpunan Agung Sempena Sambutan Ulang Tahun Hari 
Kebangsaan Ke-16 di Taman Haji Sir Muda Omar ‘Ali Saifuddien.

Semarak Hari Kebangsaan 2000

Lafaz Ikrar Hari Kebangsaan. 

Semarak Hari Kebangsaan 2001

Kebawah Duli Yang Maha 
Mulia Paduka Seri Baginda 
Sultan dan Yang Di-Pertuan 
Negara Brunei Darussalam 

berkenan berangkat ke 
Sambutan Ulang Tahun   
Hari Kebangsaan Ke-17.

 Penyertaan di dalam perhimpunan berbentuk kenegaraan seperti ini sudah setentunya satu 
kenangan yang tidak mudah dilupakan oleh setiap peserta.  

 Ikrar dilafazkan menyatakan taat setia yang tidak berbelah bahagi kepada 
bangsa, ugama, raja  dan negara.

Perbarisan lalu.

Semarak  Hari Kebangsaan 2002

Sebahagian daripada persembahan padang.

Perbarisan lalu.

Lafaz Ikrar Hari Kebangsaan. 

Kebawah Duli Yang Maha Mulia Paduka Seri Baginda Sultan dan 
Yang Di-Pertuan Negara Brunei Darussalam berkenan berangkat 

ke Sambutan Ulang Tahun Hari Kebangsaan Ke-18.

Semarak  Hari Kebangsaan 2003

Kebawah Duli Yang Maha Mulia Paduka Seri Baginda Sultan dan Yang Di-Pertuan Negara 
Brunei Darussalam berkenan memeriksa pasukan kawalan Kehormatan oleh anggota Angkatan 

Bersenjata Diraja Brunei.

Persembahan padang yang melibatkan para penuntut sekolah.

Pasukan Pembawa Bendera Logo Hari Kebangsaan Ke-19. Pasukan Pembaca Ikrar Hari Kebangsaan. 

Semarak Hari Kebangsaan 2004

Kebawah Duli Yang Maha Mulia Paduka Seri Baginda Sultan dan Yang Di-Pertuan Negara Brunei 
Darussalam dan Kebawah Duli Yang Maha Mulia Paduka Seri Baginda Raja Isteri berkenan berangkat 

ke Sambutan Ulang Tahun Hari Kebangsaan Ke-20 Tahun di Stadium Negara Hassanal Bolkiah, 
Berakas.

Sambutan Ulang Tahun Hari Kebangsaan Ke-20 yang diadakan pada 
waktu malam bertambah serinya dengan penggunaan cahaya lampu 

khas yang berwarna warni (atas dan bawah).

Lafaz Ikrar Hari Kebangsaan 

Semarak Hari Kebangsaan 2005

Persembahan padang yang menggabungkan para peserta dari pelbagai agensi 
kerajaan dan swasta. 

Lafaz Ikrar Hari Kebangsaan. 

Kebawah Duli Yang Maha Mulia Paduka Seri Baginda 
Sultan dan Yang Di-Peruan Negara Brunei Darussalam 

berkenan berangkat ke Sambutan Ulang Tahun Hari 
Kebangsaan Ke-21 di Taman Haji Sir Muda Omar ‘Ali

 Saifuddien, Bandar Seri Begawan.

Perbarisan dihadapan Pentas Diraja .



34

Semarak  Hari Kebangsaan 2006

Kebawah Duli Kebawah Yang Maha Mulia Paduka Seri Baginda Sultan dan Yang Di-
Pertuan Negara Brunei Darussalam berkenan berangkat ke Sambutan Ulang Tahun 

Hari Kebangsaan Negara Brunei Darussalam Ke-22. 

Pengunjung terdiri dari orang ramai memenuhi ruang duduk 
disediakan bagi menyaksikan persembahan  pelbagai 

sempena Sambutan Ulang Tahun Hari Kebangsaan Negara 
Brunei Darussalam Ke-22.

Lafaz Ikrar Hari Kebangsaan.

 Sebahagian dari pegawai dan kakitangan kerajaan yang mengambil 

bahagian.

Semarak Hari Kebangsaan 2007

Kebawah Duli Yang Maha Mulia Paduka Seri 
Baginda Sultan dan Yang Di-Pertuan Negara Brunei 
Darussalam berkenan berangkat ke Sambutan Ulang 
Tahun Hari Kebangsaan Negara Brunei Darussalam 

Ke-23.

Persembahan padang yang menggabungkan beberapa jenis warna yang 
membentuk corak. 

 Sebahagian dari peserta perbarisan lalu.

Lafaz Ikrar Hari Kebangsaan.

Semarak Hari Kebangsaan 2008

Rekabentuk menarik yang 
dipersembahkan oleh gabungan 

peserta-peserta dari pelbagai  
agensi kerajaan dan  swasta.

Lafaz Ikrar Haji Kebangsaan.

Kebawah Duli Yang Maha Mulia Paduka Seri Baginda 
Sultan dan Yang Di-Pertuan Negara Brunei Darussalam 
berkenan  berangkat  ke Sambutan Ulang Tahun Hari 

Kebangsaan Negara Brunei Darussalam Ke-24.

Perbarisan lalu.

Semarak Hari Kebangsaan 2009

Lafaz Ikrar Hari Kebangsaan.

Cuaca pagi yang mengizinkan 
membolehkan Sambutan Ulang Tahun Hari 
Kebangsaan Ke-22 berjalan dengan lancar.

Kebawah Duli Yang Maha Mulia Paduka Seri Baginda Sultan dan 
Yang Di-Pertuan Negara Brunei Darussalam dan Kebawah Duli Yang 
Maha Mulia Paduka Seri Baginda Raja Isteri berkenan berangkat ke 

Sambutan Ulang Tahun Hari Kebangsaan Negara Brunei Darussalam 
Ke-22.

Perbarisan lalu.

BENDERA  NEGARA BRUNEI  DARUSSALAM

	 Bendera Negara Brunei Darussalam dalam bentuknya yang ada sekarang kecuali lambangnya telah 
digunakan semenjak tahun 1906 tatkala Brunei menjadi sebuah naungan berikutan dengan satu perjanjian 
yang ditandatangani di antara Brunei dengan Great Britain.  Lambang itu telah ditekadkan dalam tahun 1959 
selepas Pemasyhuran Perlembagaan yang bertarikh 29 September 1959.
	
	 Sebelum tahun 1906 Negara Brunei Darussalam tiada mempunyai bendera kebangsaan tetapi bendera-
bendera perseorangan atau panji-panji peribadi banyak digunakan.  Di antara bendera-bendera  perseorangan 
itu, bendera-bendera  Sultan dan wazir-wazirlah yang mustahak sekali.
	
	 Pada zaman dahulu kala, Brunei mempunyai empat orang wazir atau pembesar-pembesar negara yang 
terutama yang diberikan kuasa-kuasa pemerintahan dan pentadbiran oleh Sultan mengikut pangkat masing-
masing.
	
	 Wazir yang kanan sekali pada  masa itu ialah Pengiran Bendahara. Wazir-wazir yang tiga orang lagi itu 
jika mengikut kebesaran pangkat masing-masing  ialah Pengiran Digadong, Pengiran Pemancha dan Pengiran 
Temenggong.
	
	 Seorang Perdana Wazir dengan gelaran Duli Yang Teramat Mulia Paduka Seri Pengiran Perdana Wazir 
Sahibul Himmah Wal-Waqar telah dilantik pada 6 Februari 1970.  Mengikut gelarannya Duli Pengiran Perdana 
Wazir adalah terkanan sekali dari empat orang wazir-wazir yang lain itu. 
	
	 Dulu Pengiran Perdana Wazir itu juga telah dianugerahkan bendera peribadi oleh Kebawah Duli 
Yang Maha Mulia Paduka Seri Baginda Sultan dan Yang Di-Pertuan Negara Brunei Darussalam. Bendera itu 
bertanahkan putih dengan lambang panji-panji Kerajaan Brunei yang di ‘sulai’ dengan keris ‘Si Kikil’ berwarna 
kuning.

	 Bendera peribadi Pengiran Bendahara ialah putih. Hijau untuk Pengiran Digadong, hitam untuk Pengiran 
Pemancha dan merah untuk Pengiran Temenggong.
	
	 Pegawai-pegawai  rendah yang dikenali sebagai Cheteria ada juga mempunyai bendera-bendera peribadi 
masing-masing yang dianugerahkan oleh Sultan kepada mereka, begitulah juga keadaannya mengenai pengiran-
pengiran dan rakyat. Bendera-bendera itu dapat dikenali mengikut bentuk dan warna yang berbeza-beza itu.
	
	 Tatkala Negara Brunei menandatangani perjanjian tahun 1906, maka adalah disedari bahawa  negara 
ini mestilah mempunyai satu bendera negara supaya selari dengan negara yang lain.
	
	 Cadangan-cadangan telah dikemukakan dan rajah-rajah telah dibuat tentang bendera yang dirancangkan 
itu.  Akhirnya bentuk bendera yang ada sekarang yang berwarna kuning, putih dan hitam telah dipersetujui.
	
	 Pemilihan atas warna ini ialah sebagai satu tanda untuk membuktikan bahawa pihak-pihak yang memberi 
persetujuan atas perjanjian itu iaitu kuning, putih dan hitam telah disatukan dalam bendera baharu itu.
	
	 Sebab warna bendera wazir-wazir yang lain tidak dimasukkan ke dalam bendera baharu itu ialah 
kerana pada masa itu hanya dua orang wazir sahaja yang masih hidup iaitu yang menandatangani perjanjian 
itu. Pengiran Digadong dan Pengiran Temenggong telah mangkat dan jawatan mereka belum dipenuhi lagi.
	
	 Selepas pengiktirafan ke atas bendera negara, maka bendera-bendera yang sememang tersedia dipakai 
telah terus digunakan dan dikibarkan pada hari-hari istiadat negara untuk mengetahui pangkat seseorang.  
Bendera negara yang baharu itu telah dikibarkan di pejabat-pejabat kerajaan dan oleh rakyat dan penduduk 
negara ini.

	 Bendera yang berbagai-bagai jenis itu telah dikurangkan bilangannya selepas pemasyhuran  
perlembagaan  yang bertarikh  29 September 1959 supaya  sedikit sahaja  jumlahnya bendera-bendera yang 
dikibarkan pada hari istiadat negara.
	
	 Selain dari bendera-bendera perseorangan yang dibenarkan khas oleh Sultan untuk terus digunakan, 
maka bendera-bendera perseorangan untuk rakyat dan juga pengiran-pengiran kebanyakan telah dihapuskan.  
Mereka sekarang menggunakan bendera negara pada hari-hari istiadat negara.
	
	 Di antara Pengiran-pengiran dan orang-orang besar yang diberi kebenaran menggunakan bendera-bendera 
peribadi ialah:
	
	 (a)  Keturunan Sultan-sultan sampai ke antah
	 (b)  Keturunan Wazir-wazir sampai ke piut
	 (c)  Keturunan Cheteria-cheteria sampai ke cucu
	 (d)  Menteri sampai ke Damong. 

	 Bendera-bendera peribadi mereka telah diubah dengan menambah lambang negara yang berwarna 
merah di atas tanah kuning pada penjuru atas sebelah kiri bendera itu.
	
	 Berikutan dengan pemasyhuran perlembagaan, beberapa perubahan telah dilaksanakan ke atas bendera-
bendera peribadi  Kebawah Duli Yang Maha Mulia Paduka Seri Baginda Sultan dan Yang Di-Pertuan Negara 
Brunei Darussalam dan Kebawah Duli Yang Maha Mulia Paduka Seri Baginda Raja Isteri.
	
	 Sekarang bendera peribadi Kebawah Duli Yang Maha Mulia Paduka Seri Baginda Sultan berwarna 
kuning dengan termasuk ke dalam lambang diraja di atas tanah merah dan letaknya di tengah-tengah bendera.
	
	 Bendera Kebawah Duli Yang Maha Mulia Paduka Seri Baginda Raja Isteri berwarna kuning muda dan 
termasuk ke dalamnya lambang diraja di atas tanah merah dan letaknya di tengah-tengah bendera.

	 Bendera negara yang berbentuk empat persegi panjang tepat adalah dibahagi kepada empat bahagian 
- dua empat persegi panjangcondong dan dua empat persegi panjang ganjil.  Terbentang melintangi empat 
persegi panjang tepat itu ialah sebuah empat persegi panjang condong yang dimulakan 2 1/2 inci ke bawah 
dari  sudut atas sebelah kiri menghala ke sebelah kanan ke bawah  yang  jaraknya 2 1/2 inci  juga dari bawah 
sebelah  kanan.
 	
	 Ukuran bendera biasa ialah 72 inci panjang dan 36 inci lebar.

	 Empat persegi condong yang membahagi empat persegi tepat itu telah menjadikan dua empat persegi 
ganjil, iaitu  satu di sebelah atas bendera itu dan satu lagi di sebelah bawah dan yang di bawahnya bertentangan 
bentuknya dengan yang di sebelah atas. 
	
	 Empat persegi condong itu dibahagi kepada dua bahagian lagi yang tidak sama besarnya sebelah atas 
lebih satu inci  lebarnya dari yang sebelah bawah yang  7 1/2 inci lebarnya.
	
	 Di tengah-tengah bendera itu dimasukkan lambang negara yang berwarna merah.
	
	 Jari-jari telunjuk pada tangan-tangan yang tegak ke atas menjunjung lambang  yang berwarna merah 
itu adalah sama jaraknya dari kiri kanan tepi bendera itu, iaitu 24 inci.
	
	 Cogan kata negara adalah disatukan dalam lambang itu: Di tulis dalam bahasa Arab dengan berwarna 
kuning ianya bermakna ‘Sentiasa Membuat Kebajikan Dengan Petunjuk  Allah.’
	
	 Empat jenis warna telah dimasukkan ke dalam bendera itu, merah untuk lambang, kuning untuk empat 
persegi ganjil, putih untuk empat persegi condong di atas dan hitam untuk empat persegi condong
di bawah.  

BENDERA NEGARA BRUNEI DARUSSALAM 
THE BRUNEI DARUSSALAM FLAG

Tulisan ayat di dalam panji-panji bermaksud: ‘Sentiasa Membuat Kebajikan Dengan Petunjuk Allah.’
The characters inscribed on the crescent means: ‘Always Render Service By God’s Guidance.’ 

PANJI-PANJI RASMI
NEGARA BRUNEI DARUSSALAM  

Lambang rasmi Negara Brunei Darussalam mengandungi:

Bendera

Payung Ubor-ubor

Sayap

Bulan

Tangan (Kimhap)



55

	 Lambang rasmi Negara Brunei Darussalam diperolehi dari lambang diraja. Keasliannya masih dapat 
mempertahankan statusnya sebagai salah satu daripada lambang-lambang diraja.
	
	 Lambang rasmi yang ada pada masa kini telah pun dicapkan di atas bendera rasmi Negara Brunei 
Darussalam selepas pengumuman Perlembangaan Brunei pada tahun 1959.

	 Lambang rasmi Negara Brunei Darussalam mengandungi:

	 Bendera
	 Payung Ubor-ubor
	 Sayap
	 Tangan (Kimhap)
	 Bulan

 	 Bendera dan Payung Ubor-ubor telah menjadi alat kebesaran  Kerajaan Negara Brunei Darussalam 
sejak terbentuknya lambang rasmi ini.
	
	 Sayap - Merupakan sayap kepada keempat-empat bulu dan ianya melambangkan perlindungan keamanan, 
ketenangan, kemajuan dan kemakmuran di dalam negeri.
	
	 Tangan atau Kimhap - Melambangkan jaminan kerajaan untuk memperbaiki kebajikan, keamanan dan 
kemakmuran negara.
	
	 Bulan - Merupakan simbol Islam, ugama rasmi Negara Brunei Darussalam.
	
	 Cogan kata dilambang tersebut adalah ditulis ‘ Sentiasa Membuat Kebajikan Dengan Petunjuk Allah’.
	
	 Tulisan di bawah lambang berbunyi ‘Brunei Darussalam’ yang bermaksud ‘Brunei Rumah Keamanan.’

LAGU KEBANGSAAN
NEGARA BRUNEI DARUSSALAM

	 Lagu Kebangsaan Negara Brunei Darussalam yang selalu dimainkan di istiadat-istiadat rasmi di 
Negara Brunei Darussalam telah diakui secara rasmi dalam tahun 1951 iaitu selepas Sultan Sir Omar ‘Ali 
Saifuddien (Al-Marhum Sultan Haji Omar ‘Ali Saifuddien Sa’adul Khairi Waddien)  dimahkotakan sebagai 
Sultan pada 6 Jun 1950 bagi menggantikan paduka kekandanya, Al-Marhum Sultan Ahmad Tajuddin.
	
	 Dalam tahun 1947 sekumpulan pemuda-pemuda telah memutuskan bahawa negara mereka patutlah 
mempunyai lagu kebangsaannya sendiri seperti negara-negara lain yang moden.  Mereka telah memilih dua 
orang dari kumpulan itu untuk menggubah lagu serta menyusun senikatanya sekali dan dari  usaha mereka 
berdua itu lagu kebangsaan yang ada sekarang ini telah wujud.
	
	 Lagu kebangsaan ini sekarang dimainkan di segenap pelusuk negara ini di dalam semua majlis-majlis 
yang beristiadat.
	
	 Penggubah lagunya ialah Allahyarham  Awang Haji Besar bin Sagap dan penyusun senikatanya ialah 
Pengiran Haji Mohd. Yusuf bin Pengiran Haji Abdul Rahim (sekarang dikenali Yang  Amat Mulia Pengiran 
Setia Negara Pengiran Haji Mohd.  Yusof bin Pengiran Haji Abd. Rahim). 
	
	 Sebelum mendapat akuan, lagu kebangsaan itu telah menempuh berbagai-bagai perubahan melalui usaha 
beberapa  orang guru-guru Melayu, khasnya, Awang Haji Mohamed Sum bin Hashim, orang yang pertama 
sekali mengenalkan lagu itu kepada murid-murid sekolah-sekolah Melayu di Bandar Brunei (sekarang Bandar 
Seri Begawan).
	
	 Usaha mengenalkan lagu itu telah merebak dengan cepatnya kerana tidak beberapa lama setelah itu guru-
guru Melayu yang lain pula telah mengajarkannya kepada murid-murid mereka di sekolah masing-masing di 
seluruh Negara Brunei Darussalam. Dalam tempoh beberapa minggu sahaja kebanyakan murid-murid  sekolah 
telah pandai menyanyikan lagu kebangsaan itu dengan senikatanya sekali.
	
	 Lagu kebangsaan itu telah di beri penghormatan yang sama dengan lagu kebangsaan British, ‘God Save 
The King’ yang juga dimainkan di istiadat-istiadat tersebut.
	
	 Pengiktirafan diraja atas lagu kebangsaan itu telah didapati tidak berapa lama kemudiannya apabila Al-
Marhum Sultan Ahmad Tajuddin menghadiri satu istiadat menaikkan bendera pada hari ulang tahun Barisan 
Pemuda Brunei yang telah diadakan di Bandar Brunei dalam tahun 1947.
	
	 Di istiadat ini baginda telah menaikkan bendera barisan tersebut dengan diiringi oleh lagu yang asalnya 
digubah oleh Allahyarham Haji Besar bin Sagap itu.

Ya  Allah, lanjutkanlah  usia
Kebawah Duli Yang Maha Mulia
Adil  berdaulat, menaungi  nosa

Memimpin  rakyat kekal  bahagia
Hidup sentosa, negara dan sultan

Ilahi selamatkan Brunei Darussalam.

LIRIK  LAGU  KEBANGSAAN
NEGARA  BRUNEI  DARUSSALAM

               Allah Peliharakan Sultan

Lagu ciptaan: Haji Awang Besar bin Awang Sagap
Senikata: Yura Halim
Susunan muzik dan koir: Mejar (B) Awang Haji Manaf bin Haji Kamis  

SENIKATA LAGU KEBANGSAAN
NEGARA BRUNEI DARUSSALAM

GARIS PANDU  MENGGUNAKAN BENDERA
NEGARA  BRUNEI  DARUSSALAM

1.  Tiang bendera yang digunakan di hadapan bangunan-bangunan dan rumah-rumah kediaman hendaklah 
tidak melebehi 20 kaki ( 6.09meter ) tingginya dan didirikan seperti Rajah ‘A’.

2.  Bagi rumah-rumah kediaman di Kampong Ayer, tiang bendera hendaklah diikat pada tiang sama ada di 
beranda atau di anjung rumah seperti yang ditunjukkan dalam Rajah ‘B’.

3.  Bagi mereka yang tinggal di rumah-rumah kediaman atau pangsa yang tidak mempunyai kawasan untuk 
mendirikan tiang bendera, tiang bendera boleh diikat pada satu tiang di beranda dengan ukuran 10 kaki panjang 
(3.048m) seperti seperti Rajah ‘C’, ‘C1’ (untuk tingkat-tingkat bawah jika boleh) dan ‘E’ (di kawasan dinding; 
condong kira-kira 30 darjah ) .
 
4.   Bangunan hotel dan bangunan yang seumpamanya hendaklah mengibarkan bendera di atas bangunan seperti 
Rajah ‘D’ atau di hadapan bangunan seperti Rajah ‘D1’ dengan syarat tiang bendera itu tidak dipacakkan di 
tanah. Jika hotel mempunyai benderanya tersendiri hendaklah tiang bendera itu diletakkan di sebelah kiri 
daripada tiang bendera Negara Brunei Darussalam. Tinggi tiang bendera ialah tidak kurang dari 10 kaki (  3.048  
m ) jika di atas bangunan dan tidak kurang dari 20 kaki ( 6.096 m ) jika di hadapan bangunan.

5.   Rumah-rumah persendirian, tiang bendera hendaklah tidak kurang dari 10 kaki ( 3.048 m) yang didirikan 
condong kira-kira 30 darjah  seperti Rajah ‘E’. Jika bendera hendaklah dikibarkan di atas bangunan, ketinggian 
tiang bendera hendaklah tidak melebehi 10 kaki  ( 3.048 m)   seperti Raja ‘C1’.  

6.   Apabila bendera dikibarkan di dalam bangunan, ketinggian tiang hendaklah yang berukuran dari 8 kaki ke 
10 kaki  ( 2.438 m ke 3.048 m) seperti dalam Rajah ‘F’.  

7.   Bendera yang bersesuaian ukurannya boleh diletakkan di atas meja semasa diadakan mesyuarat-mesyuarat 
atau majlis-majlis rasmi seperti dalam Rajah ‘F’.

8.   Apabila dikibarkan pada sebuah kereta oleh orang-orang tertentu, bendera yang ukurannya bersesuaian 
hendaklah diletak di tengah-tengah hadapan bonet seperti dalam Rajah ‘G’.

9.   Bendera bangunan-bangunan pejabat kerajaan pada hari-hari bekerja hendaklah dikibarkan mulai dari 
matahari terbit dan diturunkan setelah matahari terbenam. Ataupun mengikut waktu bekerja. 

10.   Bendera di bangunan-bangunan kerajaan dan awam dan di rumah-rumah kediaman hendaklah dikibarkan 
apabila arahan untuk mengibar bendera dibuat oleh pihak kerajaan bersempena hari-hari kebesaran negara 
seperti Hari Kebangsaan dan Hari Keputeraan Kebawah Duli Yang Maha Mulia Paduka Seri Baginda Sultan 
dan Yang Di-Pertuan Negara Brunei Darussalam bagi siang dan malam di sepanjang tempoh hari-hari perayaan.

11.   Bendera-bendera hendaklah diturunkan daripada bangunan-bangunan awam dan rumah-rumah persendirian 
setelah tempoh/tarikh pengibaran bendera tamat.

12.  Bendera-bendera hendaklah tidak ditinggalkan di tiang bendera di sepanjang tahun dan sehingga robek 
setelah tempoh/tarikh pengibaran bendera tamat. 

CARA PEMASANGAN DAN PENGIBARAN BENDERA 
NEGARA BRUNEI DARUSSALAM  

1.   Banglo
     
      	 Di  kawasan hadapan rumah dengan menggunakan G. 1 pipa (pipe):
    	 1inci  x  20 inci.

2. Rumah Pangsa (Flat)

	 a). Di kawasan pagar dengan mengunnakan G. 1 pipa (pipe): 1 inci x    20 kaki.

  	 b). Di atas bangunan dengan menggunakan G. 1 pipa: 1 inci x  10 kaki.

	 c). Di kawasan beranda dengan menggunakan G. 1 pipa:1 inci x 10 kaki     
        

	 d). Di kawasan dinding rumah didirikan condong kira-kira 30 darjah dengan menggunakan G. 1 pipa: 	
	      1 inci  x  10 kaki.

3. Pejabat
                                              
    	 a). Di kawasan pagar dengan menggunakan G. 1 pipa: 1 inci  x  20 kaki.
                                                   
					      ATAU

   	   b). Di atas bangunan dengan menggunakan G. 1 pipa: 1 inci  x  10 kaki.

4.  Di Tapak Binaan

    	  Di hadapan pejabat (office) sementara dengan menggunakan G. 1pipa: 1 inci  x  20 kaki.

	 Nota: 
       
	  a). Bendera sebagai hiasan yang dikibarkan semasa upacara-upacara rasmi hendaklah berukuran 3 	
	       kaki  x  6 kaki (0.9144 m  x 1.8 m ). 

      	 b).  Bendera yang dikibarkan untuk penggunaan harian di jabatan kerajaan hendaklah berukuran 4 	
	       kaki x  8 kaki (1.2 m  x  2.4 m).

Tiang bendera yang digunakan di hadapan rumah-rumah kediaman dan bangunan-bangunan hendaklah 
tidak melebihi 20 kaki (6.09 meter) tinggi dan didirikan seperti dalam Rajah ‘A’. 

Rajah ‘A’

Rajah ‘B’

Bagi rumah-rumah kediaman di Kampong Ayer, tiang bendera hendaklah diikat pada satu tiang yang 
telah disediakan sama ada di beranda atau di anjung rumah seperti dalam Rajah ‘B’.



61

Rajah ‘C’

Bagi rumah-rumah kediaman seperti apartmen atau flat, tiang bendera hendaklah berukuran 10 kaki 
(3.048 meter) panjang dan dipasang di kawasan beranda seperti dalam Rajah ‘C’,   ‘C1’  (flat bahagian 
bawah, jika boleh) dan (didakapkan pada dinding kira-kir 30 darjah) seperti dalam Rajah ‘E’. (lihat 
muka surat 30).

Rajah ‘C 1’

Rajah ‘D’

Hotel-hotel dan bangunan-bangunan yang seumpamanya hendaklah mengibarkan bendera di atas 
bangunan sebagaimana dalam Rajah ‘D’ atau seperti dalam Rajah ‘D 1’ asalkan tiang bendera tidak 
dipacakkan di tanah.  Bendera hotel hendaklah dipasang di sebelah kiri bendera Negara Brunei 
Darussalam.  Setiap tiang bendera hendaklah  berukuran sekurang-kurangnya 10 kaki (3.048 meter) 
tinggi.

Rajah ‘D 1’

Tiang  bendera yang ditempatkan di hadapan bangunan-bangunan dengan syarat tiang bendera tidak 
dipacakkan di tanah. 

Rajah ‘E’

Bagi rumah-rumah persendirian, tiang bendera hendaklah berukuran sekurang-kurangnya 10 kaki 
(3.08 meter) tinggi dan dipacakkan sama ada di tanah atau di beranda; atau didakapkan pada dinding 
kira-kira 30 darjah seperti dalam Rajah ‘E’. Jika bendera dikibarkan di  bangunan, tiang bendera 
hendaklah berukuran tidak melebihi 10 kaki (3.048 meter) seperti dalam Rajah ‘C 1’ (lihat m.s 27). 

Rajah ‘F’

Bendera yang bersesuaian ukurannya boleh diletakkan di atas meja semasa diadakan mesyuarat-mesyu-
arat atau majlis-majlis rasmi.

Apabila  dikibarkan  pada sebuah kereta oleh orang-orang tertentu, bendera yang ukurannya 
bersesuaian hendaklah diletak  di tengah-tengah hadapan bonet.

Rajah ‘G’

